
	КЫРГЫЗ РЕСПУБЛИКАСЫНЫН

УЛУТТУК СТАТИСТИКА КОМИТЕТИНИН   
ПРЕСС-РЕЛИЗИ 


10.04.2015-ж.

Бүгүн, 2015-жылдын 10-апрелинде Улутстаткомдо 2015-жылдын январь-мартындагы Кыргыз Республикасынын социалдык-экономикалык абалынын жыйынтыктары талкуулана турган пресс-конференция өтөт. 
Улутстаткомдун төрагасынын орун басары Текеева Люксина Айгуфовна маалымдагандай, үстүбүздөгү жылдын январь-мартындагы ички дүң продукттун көлөмү алдын ала баалоо боюнча 79 миллиард сомдон ашты жана өткөн жылдын январь-мартына салыштырганда 7 пайызга жогорулады. Ошону менен бирге ИДПнын түзүмүндөгү эң жогорку үлүш кызмат көрсөтүү тармагына туура келип, жалпы көлөмдө 50 пайызга жакынды түздү, өнөр жайдын үлүшү 22 пайыздан ашты, айыл чарбасы – 9 пайызга жана курулуш 6 пайызга жакынды түздү.     
Үстүбүздөгү жылдын январь-мартында өнөр жай продукциясынын көлөмү 50 млрд. сомдон ашты жана өткөн жылдын январь-мартына салыштырганда 20,9 пайызга көбөйдү. Бирок “Кумтөр” кен казуу ишканаларын эсепке албагандагы продукциянын көлөмү бул мезгилде 2,7 пайызга азайды.  
Эмгек жана иш менен камсыз кылуу бөлүмүнүн башчысы Джайлобаева Гульнара катышуучуларга 2015-жылдын январь-февралындагы бир кызматкердин орточо айлык номиналдык эмгек акысы (чакан ишканаларды кошпогондо) 11696 сомду түзүп, өткөн жылдын январь-февралына салыштырганда 8,8 пайызга жогорулагандыгын, анын керектөө бааларынын эсеби менен эсептелип чыгарылган реалдуу көлөмү тескерисинче, 2,2 пайызга төмөндөгөндүгүн маалымдады.     
Кыргыз Республикасынын Улуттук банкы тарабынан аныкталган расмий курстун натыйжасында 2015-жылдын январь-февралында бир кызматкердин орточо айлык номиналдык эмгек акысы 194,5 АКШ долларын түздү.
Эмгек акыны төлөө боюнча жалпы карыздын суммасы 2015-жылдын 1-мартына карата жалпы республика боюнча 301 млн. сомду түздү жана өткөн жылдын ушул күнүнө салыштырганда 13,                                                                               5 пайызга жогорулады. 
Ишканалар жана финансы статистикасы бөлүмүнүн башчысы Мамбеталиева Венера банктар жана юридикалык жана жеке жактардын банктык эмес финансылык-насыялык уюмдарынын насыялоосу жөнүндө маалыматтарды берди, ошону менен бирге акыркы он жылдын ичиндеги насыялоонун көлөмүнүн өсүү тенденциясын белгилеп өттү. 2014-жылдагы банктар жана юридикалык жана жеке жактардын банктык эмес финансылык-насыялык уюмдары тарабынан берилген насыялардын көлөмү 112 млрд. сомдон ашкан. 
Калкты чакан насыялоонун көлөмүнүн туруктуу өсүшү белгиленди. 2014-жылы берилген чакан насыялардын көлөмү 30 млрд. сомдон ашып, 2005-жылга салыштырмалуу 9,4 пайызга көбөйдү, ал эми бул мезгилдин ичинде чакан насыя алуучулардын саны 3,1 эсе жогорулап, 457 миң адамды түздү.  

Тышкы экономикалык ишмердик статистикасы бөлүмүнүн башчысы Гульсара Сулайманова конференциянын катышуучуларына үстүбүздөгү жылдын май айынан баштап мамлекеттик статистика органдары юридикалык жана жеке жактар тарабынан чарбачылыктын уюштуруучулук-укуктук формасына, менчиктин формасына жана Россиянын, Казакстандын, Беларустун жана Армениянын аймагынан (аймагына) өз ара соодасынын эсебине таандык товарларды ташып чыгууну (ташып кирүүнү) ишке ашырган экономикалык ишмердиктин түрүнө карабастан берүү үчүн каралган “Евразия экономикалык биримдигине мүчө мамлекеттердин товарларынын өз ара соодасы жөнүндө отчет” аттуу №1-өз ара соода формасы боюнча айлык статистикалык отчеттуулукту топтоого киришери тууралуу маалымдады.
Жыйналгандардын көңүлү Улутстаткомдун www.stat.kg расмий сайтына жайгаштырылган ишканалардын жана уюмдардын жетекчилери үчүн ЕАЭБ мүчө мамлекеттердин товарларынын өз ара соодасы боюнча тышкы экономикалык ишмердиктин катышуучулары үчүн айлык жаңы статистикалык байкоолорду жүргүзүү жөнүндө негизги ченемдик-укуктук документтерди, ошондой эле маалыматтарды камтыган атайын бөлүмгө бурулду. 

